
備論

作者：何去非　北宋

宋何去非撰。去非，字正通，浦城人。元豐五年以特奏召。廷試，除右班殿直，武學教

授博士。元祐四年以蘇軾薦，換承奉郎。五年出為徐州教授。軾又奏進所撰《備論》，

薦為館職，不果行。是編即軾奏進之本。軾狀稱二十八篇，此本僅二十六篇，蓋佚其二

也。去非本以對策論兵得官，故是編皆評論古人用兵之作。其文雄快踔厲，風發泉湧，

去蘇氏父子為近。蘇洵作《六國論》，咎六國之賂秦；蘇轍作《六國論》，咎四國之不

救；去非所論，乃兼二意，其旨尤相近，故軾屢稱之。卷首惟載軾薦狀二篇，所以誌是

書之緣起也。卷末有明歸有光跋，深譏是論之謬。且以元符政和之敗，歸禍本於去非。

夫北宋之釁，由於用兵，而致釁之由，則起於狃習晏安，廢弛武備，驅不可用之兵而戰

之。故一試而敗，再試而亡。南渡以後，卒積弱以至不振。有光不咎宋之潰亂由士大夫

不知兵，而轉咎去非之談兵？明代通儒所見如是，明所由亦以弱亡歟。

参见：舉何去非換文資狀、進何去非備論狀及跋何博士論後

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

